
“YASHIL” IQTISODIYOTGA O‘TISHNING 
NAZARIY ASOSLARI
Shomirzayev Abdug‘affor Abdujabbor o‘g‘li 
Termiz davlat universiteti Iqtisodiyot va turizm fakulteti 
Raqamli iqtisodiyot, biznes boshqaruvi va 
ekonometrika kafedrasi tayanch doktoranti

Annotatsiya: Ushbu tezisda iqtisodiyotni yashillashtirishda qishloq xo‘jaligining ahamiyat hamda dolzarbligi, shuningdek, 
iqtisodiyotni qishloq xo‘jaligi orqali yashillashtirish xususida fikrlar bildirilgan.

Kalit so‘zlar: “Yashil” iqtisodiyot, GEA, yashillashtirish.
Abstract: In this thesis, the importance of agriculture in terms of greening the economy and ideas about greening the 
economy with agriculture were discussed.

Key words: “Green” economy, GEA, greening.
Аннотация: В этой диссертации обсуждалась важность сельского хозяйства с точки зрения экологизации эконо-
мики и идеи об экологизации экономики с помощью сельского хозяйства.

Ключевые слова: «Зеленая» экономика, ГЭА, экологизация.

“Yashil” iqtisodiyot tushunchasining xalqaro darajada kelishilgan yakdil ta’rifi mavjud emas, ammo turli 
adabiyotlarda turlicha ta’riflanadi. “Yashil” iqtisodiyot atrof-muhit iqtisodiyoti yoki ekologik iqtisodiyotdan farqli 
ravishda ko‘proq amaliy xarakterga ega bo‘lgan fan hisoblanadi. “Yashil iqtisodiyot” ilmiy fan sohasi emas, 
balki ustun darajada real iqtisodiy siyosat, konkret faoliyat sohalari (energetika, innovatsiya, qishloq xo‘jaligi va 
b.)ga taalluqlidir1. Umumiy qilib aytganda, “yashil” iqtisodiyot atrof-muhitga kam zarar yetkazish hamda tabiiy 
resurslardan oqilona foydalanish orqali barqaror rivojlanishga erishish tamoyilidir. BMTning “Biz xohlayotgan 
kelajak” konsepsiyasida “yashil” iqtisodiyot barqaror rivojlanish tushunchasini to‘liq anglatmaydi, ammo “yashil” 
iqtisodiyot nafaqat, iqtisodiy va ekologik, balki ijtimoiy barqarorlikka erishish vositasidir deb ta’kidlanadi2.

Xalqaro oziq-ovqat va qishloq xo‘jaligi tashkilotining rasmiy saytida “yashil” iqtisodiyotni ta’riflash bilan 
bir o‘rinda “Iqtisodiyotni qishloq xo‘jaligi orqali yashillashtirish” (Greening the economy with agriculture or 
GEA) tushunchasi ham qo‘llanilgan3. Iqtisodiyotni qishloq xo‘jaligi orqali yashillashtirish oziq-ovqat xavfsizligini 
oshirish (oziq-ovqatning mavjudligi, erishishning osonligi, barqarorligi va foydalanishning qulayligi nuqtayi 
nazaridan), shuningdek, tabiiy resurslardan kamroq foydalangan holda oziq-ovqat qiymati zanjirida samara-
dorlikni oshirishni anglatadi. “GEA – iqtisodiyotni qishloq xo‘jaligi orqali yashillashtirish” Xalqaro oziq-ovqat 
tashkiloti tomonidan ilgari surilgan tashabbus bo‘lib, uning umumiy maqsadi oziq-ovqat va qishloq xo‘jaligi 
sektorida “yashil” iqtisodiyotni qo‘llash orqali barqaror rivojlanish, oziq-ovqat xavfsizligi hamda kambag‘allikni 
qisqartirishga hissa qo‘shishdir. 

Shuningdek, “Yashil” iqtisodiyotni shakllantirishda “dekapling” samarasiga erishish muhim ahamiyatga 
ega. “Dekapling” ekologik jihatdan barqaror iqtisodiyotga qarab rivojlanishning strategik asosi hisoblanib, o‘sib 
borayotgan ehtiyojlarni tabiiy resurslarni kamayishini minimallashtirish hisobiga qondirishni anglatadi. Shuning 
uchun qishloq xo‘jaligini “yashil” texnologiyalar asosida  rivojlantirish, tabiiy resurslarni maksimal darajada 
tejash, yer va suv resurslaridan oqilona foydalanish orqali iqlim o‘zgarishiga tez moslasha oladigan, ekologik 
toza oziq-ovqat mahsulotlarini ishlab chiqarish hajmini oshirish masalalari borgan sari muhim ahamiyat kasb 
etmoqda4. 

Yer yuzi ekotizimining 60% dan foydalanadigan hamda jahon aholisining 40% ini tirikchilik vositasi bilan 
ta’minlovchi yagona yirik sektor sifatida oziq-ovqat va qishloq xo‘jaligi sektori iqtisodiyotni yashillashtirish uchun 
muhim ahamiyatga ega. Qishloq xo‘jaligisiz “yashil” iqtisodiyot bo‘lmaydi5.

O‘zbekiston  Respublikasi Prezidentining  2022-yil 2-dekabrdagi “2030-yilgacha O‘zbekiston Respublikasi
ning “yashil” iqtisodiyotga o‘tishiga qaratilgan islohotlar samaradorligini oshirish bo‘yicha chora-tadbirlar 
to‘g‘risida”gi PQ-436-son6 qarori qabul qilindi. Ushbu qarorga muvofiq 2019-2030-yillar davrida O‘zbekiston 

2024-yil, 1-avgust–27-sentabr
maxsus son

Respublikasining “yashil” iqtisodiyotga o‘tish strategiyasi asosida “yashil” iqtisodiyotni rivojlantirish bo‘yicha 
ko‘rilayotgan chora-tadbirlar samadorligini oshirish, shuningdek, ushbu yo‘nalishda davlat hokimiyati va 
boshqaruvi organlarining xalqaro tashkilotlar bilan o‘zaro hamkorlikdagi muvofiqlashtirilgan sa’y-harakatla-
rini ta’minlash maqsadida “2030-yilgacha O‘zbekiston Respublikasida “yashil” iqtisodiyotga o‘tish va “yashil” 
o‘sishni ta’minlash Dasturi”7 ishlab chiqildi. Ushbu dastur doirasida 6 ta ustuvor yo‘nalish belgilab olingan bo‘lib, 
birinchi “tabiiy resurslardan barqaror va samarali foydalanish” yo‘nalishi doirasida qishloq xo‘jaligi sohasida 
“qishloq xo‘jaligi mahsulotlarini barqaror yetishtirish va qayta ishlash orqali oziq-ovqat xavfsizligi va farovon-
ligini oshirish, oziq-ovqat  xavfsizligini ta’minlash, sog‘lom ekotizimlarni rivojlantirish hamda yer, suv va boshqa 
tabiiy resurslarni barqaror boshqarishni qo‘llab-quvvatlashga qaratilgan global boshqaruv tizmini yaratish” 
ustuvor yo‘nalish sifatida belgilab olingan8. 

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

maʼsul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi maʼlumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

